ՏԵՂԵԿԱՆՔ

Հայաստանի Հանրապետության և Վերակառուցման և զարգացման միջազգային բանկի միջև 2013 թվականի փետրվարի 11-ին ստորագրված թիվ 8229-AM «Կենսական նշանակության ճանապարհների ցանցի բարելավման ծրագիր» փոխառության   համաձայնագրի թիվ 1 Փոփոխության վերաբերյալ
Հայաստանի Հանրապետության և Վերակառուցման և զարգացման միջազգային բանկի (այսուհետ` ՎԶՄԲ) միջև 2013 թվականի փետրվարի 11-ին ստորագրվել է թիվ 8229-AM «Կենսական նշանակության ճանապարհների ցանցի բարելավման ծրագիր» փոխառության   համաձայնագիրը (այսուհետ` Փոխառության համաձայնագիր) 45.000.000 ԱՄՆ դոլար արժողությամբ` «Կենսական նշանակության ճանապարհների ցանցի բարելավման ծրագրի» (այսուհետ` Ծրագիր) իրականացման համար:  Այժմ նախատեսվում է Փոխառության համաձայնագրում կատարել փոփոխություններ, որը ներկայացվել է թիվ 1 Փոփոխության (այսուհետ` թիվ 1 Փոփոխություն) փաստաթղթի նախագծի տեսքով, որի շուրջ ս.թ. հունիսի 15-ին և հունիսի 22-ին Համաշխարհային բանկի երևանյան գրասենյակում կայացել են բանակցությունները: 
Թիվ 1 Փոփոխության նախագծի կապակցությամբ հայտնում ենք հետևյալը.
Համաձայնագրի շրջանակներում նախատեսված է եղել իրականացնել միկրոձեռնարկությունների ուժերով ճանապարհների պահպանման փորձնական ենթածրագիրը, որի նախապատրաստման և իրականացման համար գնումների պլանով նախատեսված է 200 հազար ԱՄՆ դոլար: Սակայն ՀՀ տրանսպորտի և կապի նախարարության պատվիրակության կողմից 2014 թվականին Պերու և Բոլիվիա կատարված այցելությունից հետո պարզ դարձավ, որ միկրոձեռնարկությունների ուժերով ճանապարհների պահպանման առաջարկվող մոտեցումը Հայաստանում բազմաթիվ խնդիրներ կառաջացնի՝ կապված միկրոձեռնարկությունների պետական գրանցման, գործունեության կազմակերպման, ֆինանսական և  հարկային խնդիրների հետ: Ավելին՝ առաջարկվող մոտեցման կիրառումը հնարավոր կլինի միայն ճանապարհների պահպանման վերաբերյալ Հայաստանի Հանրապետությունում գործող իրավական ակտերում համապատասխան  փոփոխություններ կատարելուց հետո, ինչը բացասական ազդեցություն կունենա ընդհանուր ճանապարհային ցանցի պահպանման գործող համակարգի և մրցակցային միջավայրի վրա: Նշյալ հիմնավորմամբ պայմանավորված  հիշյալ ենթածրագրի իրականացումը համարվել է աննպատակահարմար: Արդյունքում, անհրաժեշտություն էր առաջանցել Համաձայնագրում կատարել փոփոխությունները՝ ծրագրի շրջանակներից հանելով միկրոձեռնարկությունների ուժերով ճանապարհների պահպանման փորձնական ենթածրագիրը և ազատված գումարն ուղղելով ճանապարհային նշանների ձեռքբերմանը:
Միաժամանակ, հայտնում ենք, որ Ծրագրի շրջանակներում Հայաստանի Հանրապետության և Համաշխարհային բանկի միջև նախատեսվող լրացուցիչ ֆինանսավորման համաձայնագրի ստորագրմամբ պայմանավորված, որով նախատեսվում է ՀՀ-ին տրամադրել լրացուցիչ 40 մլն ԱՄՆ դոլար վարկ` Համաշխարհային բանկը ներկայացրել է և լրացուցիչ ֆինանսավորման համաձայնագրի նախագիծը և թիվ 1 Փոփոխության նախագիծը, համաձայն որոնց` կատարվել է ծրագրերի միավորում: Եվ քանի, որ լրացուցիչ ֆինանսավորման համաձայնագրով և թիվ 1 Փոփոխության համաձայնագրով սահմանվող ծրագրային նպատակները նույն են, ուստի Համաշխարհային բանկը թիվ 1 Փոփոխության համաձայնագրով առաջարկում է Ծրագրի փակման ժամկետը ևս նույնականացնել` այն սահմանելով 2019 թվականի դեկտեմբերի 30-ը: 












